
 1. Strateški okvir 
Srednjoročni plan rada je planski dokument koji VSTV BiH izrađuje u skladu sa Odlukom o postupku srednjoročnog planiranja, praćenja i izvještavanja u institucijama BiH („Službeni glasnik BiH“, br. 62/14), Uputstvom o metodologiji u postupku srednjoročnog planiranja, praćenja i izvještavanja u institucijama BiH („Službeni glasnik BiH“, br. 44/15) te Pravilnikom o postupku srednjoročnog planiranja, godišnjeg programiranja, praćenja i izvještavanja u VSTV-u BiH.

Srednjoročni plan rada VSTV-a BiH za period 2024. – 2026. godine se referira na Strateški okvir institucija BiH do 2030. godine, koji je Vijeće ministara BiH usvojilo 9.11.2022. godine. Zaključkom Vijeća ministara BiH sve institucije BiH su pozvane da osiguraju implementaciju strateških ciljeva iz dokumenta kroz relevantne planske dokumente, srednjoročne planove i godišnje programe rada.

U Strateškom okviru institucija BiH do 2030. godine se navodi da je BiH u ranom stadiju pripremljenosti u pogledu ispunjavanja EU standarda iz oblasti pravosuđa i osnovnih prava, te se poziva na Izvještaj Evropske komisije za BiH za 2020. godinu u kojem se navodi kako treba zanoviti strateški okvir reformi sektora pravde u BiH, konsolidirajući pravni i institucionalni okvir i otklanjajući nedostatke u pogledu nezavisnosti, odgovornosti, efikasnosti i kvaliteta rada pravosuđa, zaštite ljudskih prava, te u provedbi tranzicijske pravde.

Ovaj dokument kao prvi od tri razvojna pravca navodi „Dobru upravu i upravljanje javnim sektorom“ a kao strateški cilj „Transparentan, efikasan i odgovoran javni sektor“, koji obuhvaća četiri prioriteta od kojih je za sektor pravde relevantan prioritet „Osigurati vladavinu prava, sigurnost i osnovna prava“.
Kako bi se osiguralo ispunjavanje ovog prioriteta VSTV BiH je prilikom pripreme svog srednjoročnog plana rada u obzir uzeo i ostale relevantne dokumente, kako slijedi: 

1. Mišljenje Evropske komisije o zahtjevu BiH za članstvo u Evropskoj uniji,
2. Analitički izvještaj Evropske komisije,
3. Izvještaj stručnjaka o pitanjima vladavine prava u BiH (tzv. Priebeov izvještaj)
,
4. Sporazum o stabilizaciji i pridruživanju između Evropske unije i BiH
,

5. Preporuke sa sastanaka Pododbora za pravdu, slobodu i sigurnost,
6. Revidiranu državnu strategiju za rad na predmetima ratnih zločina
,
7. Nacrt strategije za reformu sektora pravde u BiH za period od 2023. do 2027. godine,
8. Preporuke Peer Review misije – stručne analize borbe protiv organizovanog kriminala i korupcije na osnovu konkretnih predmeta
,
9. Treći godišnji izvještaj o odgovoru pravosuđa na korupciju: Sindrom nekažnjivosti
,
10. Komunikacijska strategija VSTV-a BiH za period od 2022. do 2025. godine
,

11. Strategija za unapređenje rodne ravnopravnosti u pravosuđu u BiH
. 
2. mandat, VIZIJA I MISIJA VSTV-a BIH

2.1. MANDAT VSTV-A BIH 

VSTV BiH je, u skladu s članom 17. Zakona o VSTV-u BiH, nadležan za:
1) imenuje sudije, uključujući predsjednike sudova, sudije porotnike i dodatne sudije u sve sudove na državnom, entitetskom, kantonalnom, okružnom, osnovnom i općinskom nivou u BiH, uključujući Brčko distrikt BiH, sa izuzetkom ustavnih sudova entiteta BiH; 

2) imenuje glavne tužioce, zamjenike glavnog tužioca i tužioce u sva tužilaštva na državnom, entitetskom, kantonalnom i okružnom nivou u BiH, uključujući i Brčko distrikt BiH;

3) daje prijedloge nadležnim organima u vezi sa njihovim predlaganjem i izborom sudija Ustavnog suda Republike Srpske i imenovanjem sudija u Ustavni sud Federacije BiH. Prilikom izvršavanja svojih nadležnosti iz ovog stava Vijeće, prije davanja prijedloga, traži pismeno mišljenje odgovarajućeg ustavnog suda;

4) prima pritužbe protiv sudija i tužilaca, vodi disciplinske postupke, utvrđuje disciplinsku odgovornost i izriče disciplinske mjere sudijama, sudijama porotnicima, dodatnim sudijama i tužiocima;

5) odlučuje o žalbama u disciplinskim postupcima;  

6) odlučuje o privremenom udaljenju od vršenja dužnosti sudija, sudija porotnika, dodatnih sudija i tužilaca;

7) nadzire stručno usavršavanje sudija i tužilaca i savjetuje entitetske centre za edukaciju sudija i tužilaca i Pravosudnu komisiju Brčko distrikta BiH u vezi sa usvajanjem programa stručnog usavršavanja sudija i tužilaca; 

8) određuje minimalan obim stručnog usavršavanja koji svaki sudija i tužilac mora ostvariti u toku godine;

9) određuje  početnu obuku za osobe koje su izabrane za sudije ili tužioce i nadzire ostvarivanje takve obuke;

10) odobrava godišnji izvještaj upravnih odbora entitetskih centara za edukaciju sudija i tužilaca i Pravosudne komisije Brčko distrikta BiH u dijelu koji se odnosi na početnu obuku i stručno usavršavanje sudija i tužilaca; 

11) odlučuje o pitanjima nespojivosti drugih dužnosti koje sudije i tužioci obavljaju sa dužnostima sudija i tužilaca;

12) odlučuje o privremenom upućivanju sudija i tužilaca u drugi sud ili tužilaštvo;

13) odlučuje o odsustvima sudija i tužilaca;

14) učestvuje, prema vlastitoj ocjeni, u procesu izrade godišnjih budžeta za sudove i tužilaštva;
15) daje prijedloge, prema vlastitoj ocjeni, u vezi sa  godišnjim budžetom predloženim od strane državnih tijela i/ili vlada za sudove i tužilaštva; 

16) daje i iznosi, prema vlastitoj ocjeni, prijedloge za izmjenu budžeta predloženih od strane državnih organa i/ili vlada i/ili Pravosudne komisije Brčko distrikta BiH nadležnim zakonodavnim organima;

17) prikuplja i analizira izvještaje, kao i potrebne informacije o budžetu i prihodima za sudove i tužilaštva kako bi se obezbijedili statistički podaci za efikasan rad sudova i tužilaštava;

18) zalaže se za adekvatno i kontinuirano finansiranje sudova i tužilaštava u BiH;

19) učestvuje u izradi nacrta i odobrava Pravilnike o poslovanju za sudove i tužilaštva u BiH;

20) nadgleda i savjetuje sudove i tužilaštva o odgovarajućim i efikasnim tehnikama i postupcima u vezi sa budžetom,  upravljanjem i rukovođenjem i inicira edukaciju u tom pogledu;

21) pokreće, nadgleda i koordinira projekte koji se odnose na poboljšanje pitanja vezanih za  upravljanje sudovima i tužilaštvima, uključujući traženje finansijskih sredstava iz domaćih i međunarodnih izvora;

22) utvrđuje kriterije za ocjenjivanje rada sudija i tužilaca;

23) utvrđuje kriterije za rad sudova i tužilaštava i pokreće istrage koje se odnose na postupanje u oblasti uprave ili finansija;

24) vodi, koordinira i nadgleda korištenje informacione tehnologije u sudovima i tužilaštvima da bi se u tom pogledu postigla i održala uniformnost u sudovima i tužilaštvima u cijeloj zemlji. Sudovi i tužilaštva mogu uvoditi  automatizirane sisteme praćenja i registracije predmeta ili slične sisteme uključujući sisteme podrške i pohranjivanja podataka, samo uz prethodno odobrenje Vijeća;

25) utvrđuje broj sudija, tužilaca i zamjenikâ glavnog tužioca za sudove i tužilaštva iz njegove nadležnosti, nakon konsultacija sa predsjednikom suda ili glavnim tužiocem, tijelom nadležnim za budžet, i nadležnim ministarstvom pravde;

26) prikuplja informacije i vodi dokumentaciju o profesionalnom statusu sudija i tužilaca, uključujući datum njihovog imenovanja i prestanka funkcije, statističke podatke koji se odnose na njihove radne rezultate, te ostale informacije koje Vijeće smatra bitnim za rad predsjednika sudova, glavnih tužilaca i zamjenika glavnih tužilaca, sudija i tužilaca;

27) daje mišljenje o pritužbama koje podnese sudija ili tužilac koji smatra da su njegova prava utvrđena ovim ili drugim zakonom, ili njegova nezavisnost,  ugroženi; 

28) daje mišljenje o nacrtima zakona, propisa i o važnim pitanjima koja mogu uticati na pravosuđe, pokreće postupak usvajanja zakona i drugih propisa i daje smjernice sudovima i tužilaštvima  iz nadležnosti Vijeća;

29) objavljuje etičke kodekse sudija i tužilaca;

30) vrši druga ovlaštenja utvrđena ovim ili nekim drugim zakonom.
2.2. VIZIJA VSTV-A BIH

Vizija VSTV-a BiH je da kontinuirano doprinosi učvršćivanju vladavine prava u BiH.
2.3. MISIJA VSTV-A BIH

Misija VSTV-a BiH je da osiguravanjem nezavisnog, nepristranog, profesionalnog, efikasnog i transparentnog pravosuđa u BiH omogući jednak pristup pravdi i jednakost svih (građana) pred zakonom.

3. ANALIZA OKRUŽENJA
3.1. ORGANIZACIONA STRUKTURA


[image: image1]
3.2. LJUDSKI POTENCIJALI
Na dan 10. maja 2023. godine bila su 153 zaposlena, od kojih se 79 financira iz budžeta VSTV-a BiH a 74 je angažovano na realizaciji projektnih aktivnosti i financira se iz donatorskih sredstava. 

Plan zapošljavanja i tranzicije zaposlenih u skladu sa novim Pravilnikom o unutrašnjoj organizaciji i sistematizaciji radnih mjesta u VSTV-u BiH je pripremljen i implementacija je u toku. Iako je na snazi ograničenje zapošljavanja na osnovu mjera štednje u budžetu institucija BiH, kao ishod višemjesečne komunikacije VSTV-a BiH s MFT-om BiH u februaru 2023. godine su odobrena sredstva za popunjavanje novih upražnjenih pozicija, te je po tom osnovu započeta implementacija prve faze plana zapošljavanja koja obuhvata popunjavanje 8 upražnjenih radnih mjesta u toku 2023. godine.
3.3. IZVORI FINANSIRANJA
Realizacija ciljeva, programa i projekata utvrđenih ovim Srednjoročnim planom rada iziskuje značajna novčana sredstva. 

Budžet VSTV-a BiH je pripremljen na temelju zadnjeg usvojenog Globalnog okvira fiskalnog bilansa i politika u BiH za period 2023. – 2025. godine. Iznos finansiranja institucija će biti revidiran u idućem dokumentu globalnog okvira fiskalnog bilanca i politika u BiH za period 2024. – 2026. godine. 

S obzirom na to da budžet VSTV-a BiH nije dovoljan za realizaciju svih projekata utvrđenih Srednjoročnim planom rada, VSTV BiH se u velikoj mjeri oslanja na financijsku podršku međunarodnih organizacija i donatora. U skladu s članom 15. stav (11) Zakona o VSTV-u BiH
 „Vijeće može primati sredstva od međunarodnih donatora za operativni budžet Vijeća, kao i za posebne projekte reforme pravosuđa izvan operativnog budžeta Vijeća. Ta sredstva se uplaćuju na poseban račun otvoren kod Centralne banke BiH. Sredstva se troše po nalogu direktora Sekretarijata, u skladu s propisima o izvršenju donatorskih sredstava koje donosi Vijeće i u skladu sa uslovima ugovora o donacijama potpisanim sa donatorom.”

3.4. UČESNICI I PARTNERI

Srednjoročni ciljevi, programi i projekti sadržani u ovom Srednjoročnom planu rada u znatnoj mjeri su određeni strateškim ciljem BiH, ulaskom u Evropsku uniju, što pretpostavlja ispunjavanje brojnih obaveza u predpristupnom periodu. Stoga su u posljednjim krugovima proširenja Evropske unije pregovori o prijemu nove članice i otvarani i zatvarani poglavljem koje se odnosi na vladavinu prava i funkcionisanje pravosuđa.

Imajući u vidu obim i kompleksnost obaveza koje BiH kao potencijalna članica mora ispuniti na tom putu, za ostvarenje ciljeva, programa i projekata utvrđenih ovim Srednjoročnim planom rada neophodno je osigurati visok stepen usklađenosti i koordinacije svih nadležnih institucija, te ostalih partnera u BiH.

Kao učesnici i partneri u ovom procesu se pojavljuju:

· sudovi i tužilaštva na svim nivoima u BiH,

· tijela zakonodavne i izvršne vlasti na svim nivoima u BiH,
· entitetski centri za edukaciju sudija i tužilaca i Pravosudna komisija Brčko distrikta BiH, 
· strukovna/ profesionalna udruženja,
· organizacije civilnog društva i građani,
· mediji, te
· Evropska unija, međunarodne organizacije i donatori.
3.5. SWOT ANALIZA
 
Radi razumijevanja konteksta u kojem se razvija Srednjoročni plan rada i stvaraju osnove za definisanje programa i projekata, urađena je analiza unutrašnjeg stanja i okruženja u kojem VSTV BiH radi.

	Snage VSTV-a BiH

	Resursi:
	Motivisan i stručan kadar 

Osigurano stabilno finansiranje za izvršavanje nadležnosti VSTV-a BiH iz više izvora

Kvalitetni materijalno-tehnički uslovi rada

	Organizacija:
	Dobra koordinacija i komunikacija sa domaćim i međunarodnim institucijama i organizacijama

Fleksibilnost institucije i sposobnost brzog prilagođavanja potrebama pravosuđa

Jak sistem internih kontrola

	Rezultati rada:
	Blagovremena realizacija aktivnosti, u skladu sa zakonskim obavezama i propisanim procedurama, i visok stepen postizanja planiranih rezultata 

Kontinuiran doprinos ostvarenju ciljeva definisanih strateškim dokumentima u domenu pravosuđa

Osigurani adekvatni materijalno-tehnički uslovi za rad brojnih pravosudnih institucija 

Kontinuirano učešće VSTV-a BiH u procesu pripreme i usvajanja budžeta pravosudnih institucija

	Slabosti VSTV-a BiH

	Resursi:
	Nedovoljna kadrovska popunjenost Sekretarijata VSTV-a BiH, UDT-a i Kabineta Predsjedništva VSTV-a BiH

Kadrovski se institucija velikim dijelom oslanja na projekte ograničenog trajanja (cca 45% zaposlenih čini „projektno osoblje“)

Nepostojanje budžetskih sredstava za specifična stručna usavršavanja zaposlenih

	Organizacija:
	Kompleksnost organizacione strukture institucije

Nepotpuno razvijen sistem interne razmjene informacija vezanih za rad pojedinačnih organizacionih jedinica

	Rezultati rada:
	Nedovoljan stepen provođenja obaveza koje proizlaze iz procesa pridruživanja BiH Evropskoj uniji

Nepostojanje metodologije koja bi omogućila sistematsko kreiranje, održavanje i prenos institucionalnih znanja 

	Prilike VSTV-a BiH

	Političke:
	Dostupnost instrumenata pomoći u okviru procesa pridruživanja Evropskoj uniji 

Kontinuiran dijalog sa predstavnicima Evropske unije

Podrška međunarodnih organizacija

	Ekonomske:
	Redovno finansiranje VSTV-a BiH iz budžeta BiH

Mogućnost pristupa donatorskim sredstvima

	Socijalne i društvene:
	Unapređenje pravne sigurnosti i jednakosti pred zakonom

Pružanje informacija o radu VSTV-a BiH i pravosuđa u BiH 

Uspostavljanje partnerskih odnosa sa organizacijama civilnog društva

	Tehnološke:
	Uspostavljanje jedinstvenog pravosudnog informacionog sistema i njegovo kontinuirano unapređenje

Dalja informatizacija pravosuđa u smjeru unapređenja elektronskog poslovanja i komunikacije suda i stranaka u postupku

	Pravne:
	Učešće u pripremi Zakona o izmjenama i dopunama Zakona o VSTV-u BiH sa ciljem poboljšanja prilika u pravosuđu

Mogućnost učešća u radu radnih grupa za pripremu nacrta zakona, propisa i rješavanja drugih pitanja od značaja za pravosuđe 

Mogućnost unapređenja sistema ujednačavanja sudske prakse

Dostupnost sudske prakse i ostalih relevantnih pravnih informacija za nosioce pravosudnih funkcija

	Prijetnje VSTV-u BiH

	Političke:
	Nepostojanje političkog konsenzusa oko statusa i nadležnosti VSTV-a BiH
Nepostojanje političke volje za formiranjem Vrhovnog suda BiH kako bi se osiguralo ujednačavanje sudske prakse i jednakost građana pred zakonom
Neusklađenost propisa na različitim nivoima vlasti u BiH

Neusvajanje strateških dokumenata kao uzrok nedostupnosti pojedinih fondova/ donatorskih sredstava

	Ekonomske:
	Nedovoljna finansijska sredstva iz budžeta za finansiranje ukupnog rada VSTV-a BiH/ neophodnost donatorskih sredstava

Uticaj mjera štednje na kadrovsku politiku

	Socijalne i društvene:
	Nepovjerenje javnosti uslijed nedovoljnog stepena efikasnosti pravosuđa i neujednačene sudske prakse

Nezadovoljstvo javnosti izraženo kroz socijalne nemire

Prijetnje sigurnosti nosiocima pravosudnih funkcija

	Tehnološke:
	Ovisnost o donatorskim sredstvima za održavanje informacione infrastrukture u pravosudnim institucijama, uslijed nedostatnosti redovnog finansiranja

Neprovođenje Zakona o elektronskom potpisu
 i  Zakona o elektronskom pravnom i poslovnom prometu


	Pravne:
	Mogućnost izmjene postojećeg pravnog okvira u pravcu smanjenja nezavisnosti pravosuđa i nadležnosti VSTV-a BiH
Sporost u donošenju propisa i nepostojanje odgovarajućih podzakonskih akata

Neusaglašenost sudske prakse 

Nedovoljne ovlasti VSTV-a BiH i pravosudnih institucija u domenu financiranja pravosuđa


4. OSNOVNA PROGRAMSKA OPREDJELJENJA
Osnovna opredjeljenja institucije izražavaju se definisanim ciljevima
, i to jednim srednjoročnim, koji je zajednički za sve institucije u sektoru pravde, i jednim specifičnim ciljem, koji izražava specifičan doprinos VSTV-a BiH u postizanju zajedničkog srednjoročnog cilja. Postizanje specifičnog cilja osigurava se provođenjem odgovarajućih programa i projekata. Ciljevi na svim nivoima trebaju ispunjavati sljedeće kriterije: specifičnost/ određenost, mjerljivost, ostvarivost, realno planiranje u odnosu na resurse i vremenska ograničenost. 

4.1. SREDNJOROČNI CILJ VSTV-a BiH

Unapređenje odgovornosti, nezavisnosti, efikasnosti i kvaliteta u sektoru pravde u BiH.

4.2. SPECIFIČNI CILJ VSTV-a BiH

Unapređenje nezavisnosti, efikasnosti, kvaliteta, odgovornosti i transparentnosti pravosuđa u BiH.
4.3. PROGRAM I PROJEKTI VSTV-a BiH 
Program predstavlja instrument za postizanje ciljeva a razrađuje se u okviru  jednog ili više projekata, koji predstavljaju grupu srodnih aktivnosti.
 Za njihovu provedbu može biti zadužena jedna ili više organizacionih jedinica. 

	Specifični cilj: Unapređenje nezavisnosti, efikasnosti, kvaliteta, odgovornosti i transparentnosti pravosuđa u BiH

	Program
	Projekti


	Pružanje podrške pravosudnim institucijama i jačanje odgovornosti nosilaca pravosudnih funkcija (NPF-a)
	1. Unapređenje efikasnosti, transparentnosti i kvaliteta rada sudova i tužilaštava

	
	2. Jačanje integriteta i osiguranje primjene mehanizama odgovornosti NPF-a  

	
	3. Provođenje upravljačkih aktivnosti


5. OKVIR ZA PRAĆENJE PROVOĐENJA PLANA
5.1. POKAZATELJI PROVOĐENJA
Na nivou srednjoročnog i specifičnog cilja utvrđuju se pokazatelji uspjeha, dok se na nivou programa i projekata utvrđuju pokazatelji rezultata.
 
Pokazatelji se mjere na temelju raspoloživih podataka, a izražavaju se procentualno, brojčano ili opisno.

POKAZATELJI USPJEHA

	Srednjoročni cilj: Unapređenje odgovornosti, nezavisnosti, efikasnosti i kvaliteta u sektoru pravde u BiH
Specifični cilj: Unapređenje nezavisnosti, efikasnosti, kvaliteta, odgovornosti i transparentnosti pravosuđa u BiH

	Pokazatelj uspjeha
	Početna vrijednost 2023.

	Očekivana vrijednost 2026. 

	1. Unaprijeđena efikasnost, transparentnost i kvalitet rada sudova i tužilaštava
	94%
	100%

	2. Ojačan integritet i osigurana primjena mehanizama odgovornosti NPF-a
	100%
	100%

	3. Osigurano provođenje upravljačke, stručne i administrativne aktivnosti
	98%
	100%


POKAZATELJI REZULTATA 
	Program
	Pokazatelj rezultata
	Početna vrijednost 2023.

	Očekivana vrijednost 2026.

	Pružanje podrške pravosudnim institucijama i jačanje odgovornosti nositelja pravosudnih funkcija (NPF-a)
	4.Omjer broja novoimenovanih NPF-a u odnosu na utvrđene potrebe sudova i tužilaštava
	90%
	95%

	
	5.Prosječno trajanje postupka imenovanja NPF-a u mjesecima
	10 mjeseci
	6 mjeseci

	
	6.Pružena podrška pravosudnim institucijama u postupku ocjenjivanja rada NPF sa ciljem dosljedne primjene Kriterija za godišnje ocjenjivanje rezultata rada koje donosi VSTV
	100%
	100%

	
	7.Usvojene i provedene odluke Vijeća usmjerene na unapređenje edukacije NPF-a
	15
	15

	
	8.Omjer odobrenog u odnosu na traženi budžet pravosudnih institucija
	96% (sudovi)
82% (tužilaštva)
	100% (sudovi)

95% (tužilaštva)

	
	9.Omjer odobrenog u odnosu na traženi budžet neophodan za unapređenje i održavanje Pravosudnog informacionog sistema
	80%
	100%

	
	10.Postotak osnovanih pritužbi u odnosu na broj okončanih pritužbi  
	4%
	4% 

	
	11.Postotak pokrenutih postupaka po pritužbama registrovanim po službenoj dužnosti u odnosu na broj pokrenutih disciplinskih postupaka
	5%
	5%

	
	12.Postotak implementacije ključnih procesa u oblasti integriteta
	70%
	100%

	
	13.Postotak provedenih politika i mjera koje proizlaze iz strateških, operativnih i drugih relevantnih dokumenata VSTV-a
	93%
	96%


5.2. PRAĆENJE PROVOĐENJA
Najvažniji element praćenja provođenja predstavlja prikupljanje informacija o napretku koji je ostvaren u odnosu na pokazatelje definisane Srednjoročnim planom rada VSTV-a BiH. To pretpostavlja aktivnu saradnju Vijeća, Kabineta Predsjedništva VSTV-a BiH, Sekretarijata VSTV-a BiH i UDT-a, te adekvatnu i blagovremenu razmjenu informacija između odgovornih organizacionih jedinica VSTV-a BiH. 
Tako u skladu s članom 13. Pravilnika o postupku srednjoročnog planiranja, godišnjeg programiranja, praćenja i izvještavanja u Visokom sudskom i tužilačkom vijeću BiH Vijeće odnosno direktor Sekretarijata VSTV-a BiH može periodično zatražiti podatke o ostvarenosti godišnjih rezultata u svrhu upravljanja provođenjem srednjoročnog plana rada i godišnjeg programa rada te, po potrebi, donošenja odluka o mjerama za unapređenje provođenja.

6. IZVJEŠTAVANJE

Na osnovu člana 11. Pravilnika o postupku srednjoročnog planiranja, godišnjeg programiranja, praćenja i izvještavanja u Visokom sudskom i tužilačkom vijeću Bosne i Hercegovine Srednjoročni plan rada se realizuje putem godišnjih programa rada, te se praćenje i izvještavanje vrši u okviru izvještaja o realizaciji godišnjih programa rada. 

VSTV BiH/ Vijeće





Predsjedništvo VSTV-a BiH





Ured disciplinskog tužioca





direktor Sekretarijata





Kabinet Predsjedništva VSTV-a BiH





zamjenik direktora Sekretarijata





Projekti





Sekretarijat VSTV-a BiH 

















Odjel za integritet nosilaca pravosudnih funkcija





Odjel za pravosudnu analitiku i izvještavanje





Odjel za unaprijeđenje efikasnosti i kvaliteta rada u sudovima





Odjel za unaprijeđenje efikasnosti i kvaliteta rada u tužilaštvima





Odjel za imenovanje i napredovanje





Odjel za sudsku dokumentaciju i edukaciju





Odjel za evropske integracije i strateško planiranje





Odjel za informaciono-komunikacionu tehnologiju





Odjel za pravna pitanja





Odjel za finansije i računovodstvo





Odjel za upravljanje ljudskim resursima i administraciju








� Predstavljen na 4. sastanku Pododbora za pravdu, slobodu i sigurnost, održanom 5. decembra 2019. godine.


� Stupio na snagu 1. juna 2015. godine. 


� Usvojena na sjednici Vijeća ministara BiH održanoj 24. septembra 2020. godine.


� Analiza provedena od 7. do 11. marta 2022. godine.


� Misija OSCE-a u BiH, novembar 2020. godine.


� Usvojena na sjednici Vijeća održanoj u decembru 2022. godine.


� Usvojena na sjednici Vijeća održanoj u oktobru 2020. godine.


� “Službeni glasnik BiH”, br. 25/04, 93/05, 48/07 i 15/08.


� „Službeni glasnik BiH“, broj 91/06.


� „Službeni glasnik BiH“, broj 88/07.


� Strateški cilj i pripadajući prioriteti su definirani Strateškim okvirom institucija BiH do 2030. godine, koji je Vijeće ministara BiH usvojilo 9.11.2022. godine.


� Određuju se na osnovu mandata i misije institucije, a slijedom preporuke MFT-a BiH određen je jedan srednjoročni cilj za sve institucije u sektoru pravde.


� Preporučen jedan specifični cilj po instituciji.


� Kod definisanja projekata koristi se struktura koja je dana u IP obrascu (Obrazac za identifikaciju, prijavu i praćenje projekata/programa).


� Projekt čini grupa srodnih aktivnosti; kompatibilno s programskim aktivnostima iz DOB-a.


� Izlazni rezultati.


� Podaci se temelje na Izvještaju o realizaciji Programa rada VSTV-a BiH za 2022. godinu.


� Podaci se temelje na Izvještaju o realizaciji Programa rada VSTV-a BiH za 2022. godinu.

